
УДК: 37.062:159.947(497.7) 

ЕВАЛУАЦИЈА НА РАБОТАТА НА УЧИЛИШТЕТО ВО 

ПОДРАЧЈЕТО – ПОЛОЖБА НА УЧЕНИЦИТЕ 

 

Лидија Гигова1 

Краток извадок 

Со положбата на учениците во наставата тие се припремаат за 

различна улога во општеството. Од првиот ден во училиштето, на 

учениците им се овозможува споделување и донесување на одлуки, 

учење со соработка, критичко мислење, развивање на особини, интереси 

и можности, што е претпоставка за меѓусебно разбирање, толеранција и 

соработка, во двострана наставна комуникација. Наведеното бара и нова 

улога на наставникот, особено на интегрираното однесување и 

промените во образованието кои што влијаат на положбата на 

учениците. Следењето на квалитетот во образованието се прави со 

евалуација, со цел да се обезбеди можност за навремено и ефективно 

образование, тоа влијание на образовниот процес е за да се постигне 

оптимална ефикасност и висок квалитет. Евалуацијата е оценување, 

проценување, вреднување, утврдување и мерење на остварените 

резултати. (Ѓорѓевиќ,1999).  Во овој труд се разработени прашањата за 

положбата на учениците во училиштето и тоа: нивното задоволство, 

безбедноста, комуникацијата, наставните предмети, учебници итн. Исто 

така се презентирани резултати кои се однесуваат на различни училишта 

и положби на учениците во истите. 

 

Клучни зборови: евалуација, ученици, училиште. 

______________________________________________________ 
1  Дипломиран професор по одделенска настава, студент на втор циклус на студии 

при Факултет за образовни науки, Универзитет„Гоце Делчев“ Штип 

ВОВЕД 

 

          Во наставниот курикулум евалуацијата е важна варијабла и многу 

важна активност за учениците и наставниците. Евалуацијата има силно 

влијание  за целокупното училишно и одделенско – наставно подрачје. 

Учениците го сакаат училиштето онолку колку што се задоволни од 

нивната положба и условите во него, а сето тоа го согледуваме од 

резултатите од евалуацијата, поточно од  резултатите од интерната 

евалуација.  

Евалуацијата се врши во текот на целата учебна година. 

Методолошката основа на евалуацијата е составена од комбинацијата 

помеѓу квантитативно - квалитативните техники и истражувачките  

постапки: интервјуирање, тестирање, анкетирање, набљудување. При 

евалуацијата од инструментите можат да се користат: тестови на знаење, 

скали на проценка, прашалници, потсетник за водење на интервју, 

протоколи за набљудувања.  (Петковски, 2013:102-104). 

Намерата да се истражува и да се напише научно-истражувачки 

труд под наслов „Евалуација на работата на училиштето во подрачјето 

– Положба на учениците“ е иницирана од повеќе причини од кои зависи 

квалитетната работа на училиштето која е од голема важност за положба 

на учениците, а поради тоа се земаат во предвид повеќе подрачја како: 

безбедност на училиштето, етосот во училиштето, квалитет на 

планирање на активностите во училиштето, квалитетна настава и учење 

во училиштата, поддршка за развој на учениците, управување и водење 

во училиштето, постигнување на знаењата и вештините на учениците во 

училиштето, соработка на училиштето со родителите, локалната 

заедница и другите установи и атмосферата во училиштето. (Zbornik 

radova direktora ,Škola za direktora - prva knjiga, 2007,: 329-330) 

Основната цел на рефoрмите во образованието е промена на 

улогата и положбата на учениците и зголемување на квалитетот на 

знаење на учениците. Промена на улогата на учениците во училиштето 

подразбира бројни и значајни промени, поготово во сите аспекти во 

наставниот процес. Проблемот кој бил причина да се покрене оваа 

истражување е незадоволителната положба кај некои ученици во 

училиштата. 

 

МЕТОДОЛОГИЈА НА ИСТРАЖУВАЊЕТО 

 

Предмет на ова истражување е положбата на учениците, 

односно нивните ставови и мислења за нивната положба во училиштето 

и поддршката која што училиштето им ја дава за развој на личноста на 

ученикот. Целта на оваа истражување е да се утврди дали учениците се 

задоволни од тоа што училиштето им го овозможува, каква клима владее 

во самото училиште, дали се воспоставени добри меѓучовечки односи 

во самото училиште, дали учениците се задоволни од начинот на 

работат на наставниците, каква е комуникацијата во училиштето, дали 

се задоволни од наставните содржини кои ги проучуваат и дали се 

чувствуваат безбедно во училиштето. Задачите кои произлегуваат од 

целта на истражување се да се испита дали: 

1. учениците се чувствуваат безбедно во училиштето; 

2. има соработка меѓу слабите и одличните ученици; 

3. учениците се задоволни од наставните содржини кои ги 

изучуваат во училиштето; 

4. владее адекватна дисциплина во училиштата; 

5. во училиштата е застапена родовата и етничката рамноправност; 

6. учениците се задоволни од сето онаа што им го пружи самото 

училиште; 

7. учениците ги извршуваат сите активности пропишани со 

наставниот план и програма; 

8. соработката со родителите е на солидно ниво; и 

9. да се испита каква е атмосферата на опкружување во самото 

училиште. 

Поагајќи од предметот и целта на истражување ја поставуваме 

следнава главна хипотеза: Претпоставуваме дека сите единки кои 

што се предмет на истражување се спремни за континуирана 

флексибилност при едуцирање и се чувствуват безбедно во  воспитно – 

образовната установа при тоа воспоставувајќи  задоволително ниво на 

комуникација и дисциплина.  

Во склоп на општата хипотеза се поставени следниве помошни 

хипотези со кои претпоставуваме дека:  

1. безбедноста е на задоволително ниво; 

2. има соработка меѓу слабите и одличните ученици; 

3. наставните содржини се прифатливи за учениците; 

4. владее адекватна дисциплина; 
5. во училиштата е застапена родовата и етничката рамноправност;  

6. учениците се задоволни од сето онаа што им го пружи самото 

училиште; 

7. учениците ги извршуваат сите активности пропишани со 

наставниот план и програма; 

8. соработката со родителите е на солидно ниво; 

9. атмосферата на опкружување во самото училиште е на завидно 

ниво. 

Зависни варијабли: Мислењата на учениците за нивната 

положба во училиштето и поддршката која што училиштето им ја дава 

за развој на личноста на ученикот. Независна варијабла: Полот на 

испитаниците и нивната етничка  припадност. Истражувањето е 

реализирано во текот на април и мај 2016 година. За прибирање на 

податоци во процесот на истражувањето се користени повеќе постапки, 

инструменти и техники и тоа прашалник комбиниран од IV и III степена 

скала на судови од Ликертовиот тип на скала (со прашања: воопшто не, 

воглавно не, воглавно да, во целост да и со секогаш, понекогаш и 

никогаш) и техника на анкетирање (анонимно). Во истражувањето се 

користени три прашалника. Еден за наставници, еден за ученици и еден 

за родители. Пилотирањето на прашалникот објавен е на случаен 

примерок од ученици, наставници и родители од: ООУ Орце Николов 

с.Ињево –Радовиш (испитани се 27 ученици, 13 наставници и 22 

родители),  во ООУ Крсте Петков Мисирков – Радовиш  (испитани се 37 

ученици, 15 наставници и 35 родители), во ООУ Сандо Масев – 

Струмица (испитани се 33 ученици, 15 наставници и 30 родители) и во 

ОУ Герас Цунев с.Просениково – Струмица (испитани се 25 ученици, 8 

наставници и 20 родители). Во истражувањето е користен дескриптивен 

метод, за прибирање, обработка и интерпретација на податоците. Во 

оваа дескриптивно истражување, испитани се 51 наставник од кои 22 се 

машки и 29 се женски, 122 ученика од кои 62 се женски и 60 машки и 

107 родители од тие 60 се женски и 47 се машки.  

 

РЕЗУЛТАТИ ОД ИСТРАЖУВАЊЕТО И ДИСКУСИЈА 

 

            Подолу се дадени неколку побитни прашања од прашалниците 

за: наставниците, учениците и родителите, од кои можеме да 

констатираме колку се потврдуваат или одбиваат хипотезите, а тоа ќе го 

согледаме од добиениве одговори на испитаниците. 

1. Се чувствувате ли безбедно во училиштето? 

Учениците одговориле вака: целосно безбедни се 79,1 % од 

учениците или 95 ученика, од нив 49 машки, од кои 46 Македонци и 3 

Турци и 46 женски, 45 Македонки и 1 Турчинка; Делумно се безбедни 

13,3%  или 16 ученика од кои 6 машки, а 10 женски, сите Македонци; 

7,5% или 9 ученика одговориле дека не се чувствуваат безбедно, од кои 

5 машки и 4 женски, сите Македонци. 

Од анализата на ова прашање можеме да заклучиме дека 

учениците во училиштето се чувствуваат безбедно, односно дека е 

потврдена првата помошна хипотеза. 

2. Дали постои соработка меѓу слабите и одличните ученици? 

Учениците одговориле вака: 66,8% да 43 женски, од кои 42 

Македонци и 1 Турчинка, 41 машко, од кои 38 Македонци и 3 Турци; 

22,9% понекогаш 16 женски, од кои сите Македонки, 12 машки сите 

Македонци; 5,73% многу ретко сите 7 се машки и Македонци; 1,63% не 

1 женско, Македонка и 1  машко, Македонец. 

Резултатот  на оваа прашање ни говори дека соработката помеѓу 

слабите  и одличните ученици во овие училишта е на завидно ниво, 

односно дека е потврдена втората помошна хипотеза. 

3. Дали Наставниот  план и програма се прилагодени на возраста, 

индивидуалните потреби и знаења на учениците? 

Наставниците се изјасниле вака: 52,9% целосно да, 12 машки, од 

кои 10 се Македонци и 2 Турци и 15 женски, од кои 12 се Македонки и 

3 Турчинки; 43,1% делумно да, 9 машки и 13 женски, сите Македонци; 

1,96% целосно не 1 машко и 1,96% делумно не  1 женско сите 

Македонци. 

Од резултатите можеме да констатираме дека наставниот  план 

и програма се прифатливи за учениците, односно дека е потврдена 

третата помошна хипотеза.  

4. Дали пристапот на наставниците кон учениците промовира 

заемно почитување, помош, соработка и разбирање, не правејќи 

разлика помеѓу учениците? 

Учениците одговориле вака: од вкупно 62 женски 42 одговориле 

со да, 41 Македонки и 1 Турчинка, 3 одговориле со не и 17 со понекогаш 

сите Македонки, од вкупно 60 машки 46 одговориле со да, од кои 43 се 

Македонци и 3 Турци, 4 со не и 10 со понекогаш, сите Македонци. 

Од овие податоци се гледа дека владее адекватна дисциплина, 

односно дека е потврдена четвртата помошна хипотеза. 

5. Дали во оваа училиште е застапена родовата и етничката 

рамноправност? 

Учениците се изјасниле вака: 48,3% одговориле целосно да од 

кои 26 машки од кои 25 се Македонци и 1 Турци и 33 женски од кои 32 

се Македонки и 1 Турчинка; делумно да 31,9% од кои 24 машки и 15 

женски, сите Македонци освен 2 машки Турци; целосно не 8,19% 6 

машко и 4 женско, сите Македонци и 9,01% делумно не од кои се 9 

женски и 2 машки, сите Македонци. 

Од оваа констатираме дека родовата и етничката рамноправност 

е делумно застапена во овие училишта, односно дека делумно е 

потврдена петата помошна хипотеза. 

6. Дали учениците имаат мотивирачка средина за учење во 

училиштето? 

Учениците одговориле вака:  од вкупно 62 женски  50 дале 

одговор да, од кои 49 се Македонки и 1 Турчинка, 5 одговориле не, сите 

Македонки и 7 делумно, сите Македонки; од вкупно 60 машки 48 

одговориле со да, од кои 45 се Македонци и 3 Турци, 4 со не, сите 

Македонци и 8 делумно, сите Македонци.  

Врз основа на анализата можеме да заклучиме дека многу мал 

дел од учениците немаат мотивирачка средина за учење, односно дека е 

потврдена шестата помошна хипотеза. 

7. Дали учениците преземаат различни одговорности во 

училиштето? 

Учениците се изјасниле вака: од од вкупно 62 женски 30 

одговориле понекогаш од кои сите Македонки, 30 секогаш од кои 29 се 

Македонки и 1 Турчинка и 2 никогаш, Македонки; од вкупно 60 машки 

39 одговориле понекогаш, од кои 35 Македони и 3 Турци, 19 секогаш и 

2 никогаш, сите Македонци. 

Од оваа анализа согледуваме дека скоро сите ученици преземаат 

различни одговорности во училиштето, заклучуваме дека минимален 

број од учениците не соработуваат во тимски проекти што се дел од 

училиштето и  дека е потврдена седмата помошна хипотеза  

8. Дали родителите даваат повратни информации за извештајот за 

постигањата на нивните деца кои им ги даваат наставниците?  

Родилтелите одговорија вака: од вкупно 60 женски 22 

одговориле со понекогаш од кои 21 се Македонки и 1 Турчинка, 36 со 

секогаш, сите Македонки и 2 никогаш од кои сите Македонки, а од 

вкупно 47 машки 27 одговориле со понекогаш од кои 24 Македонци и 3 

Турци, 17 секогаш и 3 никогаш ,од кои сите Македонци. 

Од извршената анализа согледуваме дека поголем број од 

родителите даваат повратна информација за извештајот за постигањата 

на нивните деца кои им ги даваат наставниците, односно дека е 

потврдена осмата помошна хипотеза. 

9. Дали за време на наставата учениците и наставниците заедно 

создаваат атмосфера за учење? 

Учениците одговориле вака: од вкупно 62 женски 23 одговориле 

понекогаш од кои 22 Македонки и 1 Турчинка, 38 секогаш и 1 никогаш 

сите Македонки; од вкупно 60 машки 25 дале одговор понекогаш, од кои 

22 Македонци и 3 Турци, 32 секогаш и 3 никогаш, сите Македонци. 

Од анализата се гледа дека поголем број од учениците заеднички 

со наставниците ја создаваат атмосферата за учење и дека е потврдена 

последната помошна хипотеза. 

ЗАКЛУЧОК 

 

Спроведенето истражување покажува дека по мислењето на 

учениците, нивната положба во училиштето и поддршката која 

училиштата им ја овозможуваат за нивниот развој, има повеќе јаки 

страни отколку слаби. Меѓутоа иако се малку слабите страни што ги 

покажуваат резултатите, тие ќе бидат еден патоказ за подобра работа на 

училиштата во иднина и надоместување на недостатоците. Сите овие 

показатели укажуваат на подобар увид во оваа важна проблематика и 

потреба да се создаде услови за поквалитетна работа во училиштата и да 

се подобри положбата на учениците во нив.  

Учениците во сите училишта дале слични одговори без разлика 

на социјалната структура, етничката припадност и средината во која се 

наоѓа училиштето и дека е потврдена главната хипотеза дека учениците 

се спремни за континуирана флексибилност при едуцирање и се 

чувствуват безбедно во  воспитно – образовната установа, при тоа 

воспоставувајќи  задоволително ниво на комуникација и дисциплина.  

